
नीमच 15 जुलाई (निप्र)। 
मंगलवार को श्री सीताराम जादू 
शास्त्री कन्या महाविद्यालय में 
एनसीसी इकाई द्वारा एक विशेष 
व्याख्यान का आयोजन किया 
गया, जिसका विषय था “Career 
Progression through NCC”। 
इस व्याख्यान के मुख्य वक्ता रहे 
लेफ्टिनेंट कर्नल ज्योति प्रकाश, 
जो वर्तमान में एनसीसी बटालियन 
के कमांडिंग ऑफिसर के रूप में 
सेवारत हैं ।

कार्यक्रम का आरंभ सरस्वती 
वंदना के साथ हुआ, जिसके 
उपरांत महाविद्यालय की प्राचार्य डॉ. 
प्रतिभा कॉलोनी ने मुख्य अतिथि 
का स्वागत करते हुए उनके सैन्य 
जीवन के प्रेरणादायी पहलुओं का 
संक्षिप्त उल्लेख किया। उन्होंने 
बताया कि लेफ्टिनेंट कर्नल ज्योति 
प्रकाश भारतीय सेना में मार्च 
1999 में कमीशन प्राप्त कर चुके 
हैं। उन्होंने ऑपरेशन विजय और 
ऑपरेशन पराक्रम जैसे महत्वपूर्ण 
सैन्य अभियानों में भाग लिया है। 

जम्मू-कश्मीर में आतंकवाद-
रोधी अभियानों, भुज भूकंप राहत 
कार्य, और देश के विभिन्न कोनों 
में महत्वपूर्ण पदों पर सेवाएं देने 
का गौरव उन्हें प्राप्त है। उन्हें सेना 
कमांडर कमेंडेशन जैसे सम्मान भी 
मिल चुके हैं। वर्तमान में वे एक 
विस्तारित एनसीसी बटालियन का 
सफलतापूर्वक नेतृत्व कर रहे हैं।

इसी कड़ी के अंतर्गत अपने 
व्याख्यान में लेफ्टिनेंट कर्नल 
ज्योति प्रकाश ने विस्तारपूर्वक यह 
समझाया कि एनसीसी केवल एक 

सह-पाठ्यक्रम गतिविधि नहीं है, 
बल्कि यह विद्यार्थियों के संपूर्ण 
व्यक्तित्व विकास, आत्मविश्वास, 
नेतृत्व क्षमता और देशभक्ति जैसे 
गुणों को विकसित करने का एक 
सशक्त मंच है। 

उन्होंने बताया कि एनसीसी 
प्रशिक्षण के माध्यम से छात्र-
छात्राएं विभिन्न सरकारी सेवाओं, 
रक्षा सेवाओं और निजी क्षेत्र में भी 
उज्जवल करियर बना सकते हैं। 
एनसीसी प्रमाण पत्रों (ए, बी, और 
सी) की उपयोगिता और इनसे मिलने 

वाले लाभों को स्पष्ट किया । सी 
सर्टिफिकेट धारकों को सेना, नौसेना 
और वायुसेना में सीधे एसएसबी 
(सेवा चयन बोर्ड) के लिए 
बुलावा मिल सकता है। सीमा सुरक्षा 
बल, सीआरपीएफ, आईटीबीपी, 
एसएसबी जैसी अर्धसैनिक बलों 
में भी प्राथमिकता मिलती है। कई 
राज्य सरकारें और पीएसयू (पब्लिक 
सेक्टर यूनिट्स) भी एनसीसी 
प्रमाणपत्र धारकों को वरीयता देती हैं। 
इसके साथ ही उन्होंने यह भी बताया 
कि एनसीसी कैडेट्स को रिपब्लिक 

डे कैंप (RDC), थल सैनिक कैंप 
(TSC), नेवल और एयर विंग कैंप, 
युवा विनिमय कार्यक्रम (Youth 
Exchange Program - YEP) 
जैसे राष्ट्रीय एवं अंतर्राष्ट्रीय स्तर के 
आयोजनों में भाग लेने का अवसर 
मिलता है, जिससे उनका दृष्टिकोण 
वैश्विक बनता है।

कार्यक्रम का संचालन प्रो. 
हीरसिंह राजपूत एवं आभार प्रदर्शन 
में डॉ. हिना हरित द्वारा किया गया । 
कार्यक्रम में महाविद्यालय परिवार एवं 
बड़ी संख्या में छात्राएं उपस्थित रही ।

एनसीसी के माध्यम से करियर की प्रगति विषय पर व्याख्यान सम्पन्न

नीमच 15 जुलाई (निप्र)। 
प्रदेश शासन द्वारा 15 जुलाई 
से जिले में नशामुक्ति अभियान 
'' नशे से दूरी है जरूरी'' प्रारंभ 
किया गया है। इस अभियान के 
तहत व्यापक जनजागरूकता के 
लिए सभी विभागों के अधिकारी, 
कर्मचारी अपनी सक्रीय सहभागिता 
निभाएं। यह बात कलेक्टर हिमांशु 
चंद्रा ने मंगलवार को कलेक्टोरेट 
सभाकक्ष नीमच में नशामुक्ति 
अभियान के शुभारंभ अवसर 
पर आयोजित विभिन्न विभागों के 
जिला अधिकारियों की जागरूकता 
कार्यशाला को संबोधित करते हुए 
कही। इस मौके पर एस.पी.अंकित 
जायसवाल, जिला पंचायत सीईओ 
श्री अमन वैष्णव, अतिरिक्त पुलिस 
अधीक्षक नवलसिंह सिसोदिया, 

सभी एसडीएम एवं जिला अधिकारी 
उपस्थित थे। 

इस कार्यशाला को संबोधित 
करते हुए कलेक्टर चंद्रा ने निर्देश 
दिए, कि स्कूलों, कॉलेजों व अन्य 
शिक्षण संस्थाओं के समीप तम्बाखू, 
गुटखा या ऐसी अन्य धूम्रपान 
सामग्री की बिक्री पर प्रभावी रोक 
लगाई जाए। उन्होने अधिकारियों को 
शिक्षण संस्थाओं का निरीक्षण कर, 
यदि ऐसी धूम्रपान सामग्री तंबाखू, 
गुटखा आदि का विक्रय होना पाए 
जाने पर कार्यवाही करने के निर्देश 
दिए । कलेक्टर ने स्कूल, कॉलेजों 
के विद्यार्थियों को नशामुक्ति तथा 
नशे से दूर रहने के प्रति जागरूक 
करने के लिए विभिन्न जागरूकता 
कार्यक्रम एवं प्रतियोगिताएं 
आयोजित करने के भी निर्देश दिए। 

पुलिस अधीक्षक अंकित जायसवाल 
ने पुलिस मुख्यालय द्वारा नशामुक्ति 
अभियान के लिए निर्धारित किए गए 
15 दिवस के प्रतिदिन के केलेण्डर 
एवं प्रतिदिन जिले में आयोजित की 
जाने वाली जागरूकता गतिविधियों, 
कार्यक्रमों की जानकारी दी और सभी 
जिला अधिकारियों को नशामुक्ति 
जागरूकता कार्यक्रमों के आयोजन 
में सहयोग प्रदान करने का आव्हान 
किया। एस.पी. ने विभिन्न विभागों के 
अधिकारियों से नशामुक्ति अभियान 
के तहत जागरूकता कार्यक्रमों 
का सफल आयोजन करने में 
सहयोग प्रदान करने और विभिन्न 
जागरूकता गतिविधियॉं आयोजित 
कर नशामुक्त समाज के निर्माण 
में सक्रीय सहयोग का आव्हान भी 
किया ।

नशामुक्ति जनजागरूकता अभियान में 
सभी विभाग सक्रीय सहयोग करें - चंद्रा
नशामुक्ति अभियान ""नशे से दूरी है जरूरी'' के तहत प्रतिदिन जागरूकता 

गतिविधियों का होगा आयोजन -एस.पी. जायसवाल

नीमच 15 जुलाई (निप्र)। 
नारकोटिक्स विंग, पुलिस 
मुख्यालय भोपाल द्वारा संपूर्ण 
प्रदेश में 15 जुलाई 2025 से 30 
जुलाई 2025 तक 15 दिवसीय 
नशामुक्ति अभियान '' नशे से दूरी 
है जरूरी'' का आयोजन किया जा 
रहा है। इसके तहत सभी विभागों 
के आपसी समन्वय से आम जनता 
को नशा मुक्ति के लिए जागरूक 

किया जा रहा हैं। इस जागरूकता 
अभियान तहत विभिन्न संचार 
माध्यमों से नशामुक्ति के संदेश 
का प्रचार प्रसार किया जा रहा हैं। 
साथ ही नशामुक्ति जनजागरूकता 
कार्यक्रम, रैली आदि भी आयोजित 
की जा रही है। यह जानकारी 
नारकोटिक्स प्रकोष्ठ नीमच के 
प्रभारी तेजेन्द्र सिंह सेंगर द्वारा दी 
गई ।

जिले में नशामुक्ति अभियान प्रारंभ- ""नशे से दूरी है जरूरी''

नारकोटिक्स प्रकोष्ठ द्वारा नशा मुक्ति अभियान प्रारंभ

नीमच 15 जुलाई (निप्र)। 
कलेक्टर हिमांशु चंद्रा के मार्गदर्शन 
में जिले में शासकीय जमीनों के 
संरक्षण एवं अवैध कब्जा हटाकर 
शासकीय जमीनों को कब्जा मुक्त 
करवाने के लिए राजस्व विभाग 
द्वारा चलाए जा रहे अभियान के 
तहत तहसीलदार रतनगढ़ बीएल 
डाबी द्वारा अनुविभागीय अधिकारी 

राजस्व जावद प्रीति संघवी के 
निर्देशानुसार मंगलवार को करवाई 
कर ग्राम चडोल की शासकीय भूमि 
सर्वे कं. 151 रकबा 25.290 हैक्टर  
मे से लगभग 0.33 हैक्टर भूमि को 
अतिक्रमण से मुक्त करवाया गया है 
तहसीलदार रतनगढ़ ने बताया कि 
पहाड़ मद की इस शासकीय जमीन 
परअनावेदक जगदीश पिता कुका 

व सुन्दरलाल पिता शोराम निवासी 
चडोल द्वारा बाड़ा बनाकर अवैध 
कब्जा कर अतिक्रमण किया गया 
था ।उक्त अवैध कब्जे को प्रभारी 
तहसीलदार  द्वारा गठित राजस्व टीम 
व ग्राम पंचायत लुहारिया जाट के 
सहयोग से मौके पर भूमि अतिक्रमण 
मुक्त कराई गई (जिसकी अनुमानित 
कीमत 10 लाख रूपये) है ।

राजस्व टीम ने ग्राम चडोल में 10 लाख रुपए मूल्य की 
0.33 हेक्टेयर जमीन को कराया अतिक्रमण मुक्त

नीमच 15 जुलाई (निप्र)। मनासा में मंगलवार 
को विधायक अनिरुद्ध मारू ने पुलिस मुख्यालय के 
निर्देशानुसार आयोजित नशा मुक्ति अभियान"नशे से 
दूरी है जरूरी, का शुभारंभ किया। विधायक अनिरुद्ध 
माधव मारु ने अपने उद्बोधन में नशे के दुष्परिणामों 
पर प्रकाश डालते हुए समाज में नशे से मुक्ति के 
लिए व्यापक जन जागरूकता पर बल दिया। उन्होंने 
उपस्थित जनों से नशा मुक्त समाज निर्माण में अपना 

योगदान देने और भावी पीढ़ी को नशे से दूर रहने के 
लिए जागरूक करने का आव्हान किया । इस अवसर 
पर अजय तिवारी एसडीम पवन बारिया एवं अन्य 
अधिकारी उपस्थित थे। इस अवसर पर मनासा में नशा 
मुक्ति जन जागरूकता रैली भी निकाली गई। इस रैली 
में बड़ी संख्या में छात्राओं ने भाग लेकर नशामुक्त 
समाज निर्माण में योगदान देने और नशे से दूर रहने के 
संबंध में संदेश दिया।

मनासा में विधायक मारू ने किया 
नशामुक्ति अभियान का शुभारंभ

नशे से दूरी है जरूरी जागरूकता रैली को किया रवाना

पत्रकार कल्पेश याग्निक आत्महत्या केस में जमानतदार 
फर्जी, सलोनी अरोरा सहित तीन पर एफआईआर

इंदौर। पत्रकार कल्पेश याग्निक 
आत्महत्या केस में फर्जी ऋण 
पुस्तिका से जमानत लेने का 
मामला सामने आया है। अपराध 
शाखा ने सलोनी अरोरा सहित 
तीन के विरुद्ध गंभीर आधाराओं में 
प्रकरण दर्ज किया है। जमानतदार 
कैदार डाबी को गिरफ्तार कर लिया 
गया है।

2018 में की थी आत्महत्या 
- डीसीपी(अपराध) राजेश कुमार 
त्रिपाठी के मुताबिक कल्पेश 
याग्निक के छोटे भाई नीरज 
याग्निक(साकेतनगर) द्वारा शिकायत 
दर्ज करवाई गई थी। वरिष्ठ पत्रकार 
कल्पेश याग्निक ने साल 2018 में 
ऑफिस से कूदकर आत्महत्या कर 
ली थी। उन्हें संस्थान में काम करने 

वाली सलोनी अरोरा ब्लैकमेल कर 
रही थी। सलोनी को एक साल बाद 
कोर्ट ने सशर्त जमानत दे दी। उस 
वक्त सलोनी की भाभी डिंपल संजय 
अरोरा द्वारा जमानत दी गई थी। साल 
2021 में डिंपल ने कोर्ट में अर्जी 
दायर कर जमानत वापस ले ली। 
सलोनी ने वकील की बहन मधू 
श्रीवास्तव(आनंदनगर) से जमानत 

लगवा दी।
कुछ समय बाद मधू ने अपनी 

जमानत वापस ली और सिमरोल 
के केदार डाबी द्वारा जमानत प्रस्तुत 
कर दी। नीरज ने लिखित शिकायत 
कर आरोप लगाया कि केदार फर्जी 
जमानतदार है और फर्जी पावती,ऋण 
पुस्तिका से कईं अपराधियों को 
जमानत पर रिहा करवा चुका है। 

हाई कोर्ट द्वारा उसके जमानत देने पर 
प्रतिबंध भी लगाया है।

सारे दस्तावेज फर्जी थे - 
एडिशनल डीसीपी राजेश दंडोतिया 
के मुताबिक इस मामले में निरीक्षक 
जितेंद्र चौहान द्वारा जांच की गई। 
जांच में साबित हुआ कि केदार द्वारा 
प्रस्तुत किए दस्तावेज फर्जी थे। उसके 
विरुद्ध अपराध शाखा में ही फर्जी 
जमानत देने का मामला पंजीबद्ध है। 
उच्च न्यायालय ने बाकायदा केदार 
डाबी द्वारा प्रस्तुत जमानत पर रोक 
लगाते हुए लिखा कि वह भविष्य 
में किसी भी आपराधिक मामले 
में जमानतदार नहीं बन सकता है। 
सलोनी ने जानबूझकर केदार से 
जमानत पेश करवाई। मधू ने कोर्ट 
के समक्ष उसकी तस्दीक की।

मुख्यमंत्री डॉ. यादव ने ‘भारत मार्ट’ को बताया वैश्विक व्यापार का प्रवेशद्वार
मध्यप्रदेश को लॉजिस्टिक्स और निर्यात का हब बनाने की दिशा में मजबूत कदम, भारतीय एमएसएमई उत्पादों को मिलेगा वैश्विक मंच

भोपाल 15 जुलाई (एजेंसी)। 
मुख्यमंत्री डॉ. मोहन यादव ने दुबई 
यात्रा के तीसरे दिन डीपी वर्ल्ड और 
जेबेल अली फ्री ज़ोन (JAFZA) 
के वरिष्ठ अधिकारियों से भेंट कर 
“भारत मार्ट” परियोजना और उससे 
जुड़ी लॉजिस्टिक्स संभावनाओं पर 
विस्तार से चर्चा की। यह बैठक 
भारत के सूक्ष्म, लघु और मध्यम 
उद्यमों (MSMEs) को वैश्विक 
बाज़ार से जोड़ने की दिशा में एक 
ऐतिहासिक पहल मानी जा रही है।

मुख्यमंत्री डॉ. यादव ने भारत 
मार्ट को “वैश्विक व्यापार का 
प्रवेशद्वार” बताते हुए कहा कि यह 
आधुनिक व्यापार केंद्र भारतीय 
उत्पादों, विशेष रूप से खाद्य 
प्रसंस्करण, कृषि और हस्तशिल्प 
जैसे उत्पादों की मध्य पूर्व, अफ्रीका 
और यूरोप जैसे बाजारों तक सीधी 
पहुँच उपलब्ध कराएगा। भारत मार्ट 
2026 में परिचालन में आएगा और 
‘लोकल से ग्लोबल’ की नीति को 
नई दिशा देगा।

“भारत मार्ट” भारत और 
यूएई के बीच व्यापारिक संबंधों 
का प्रतीक - भारत मार्ट, जेबेल 
अली फ्री ज़ोन (JAFZA), दुबई 
में लगभग 2.7 मिलियन वर्ग फुट 
में विकसित किया जा रहा एक 
बहुआयामी अंतरराष्ट्रीय व्यापार केंद्र 
है। इसकी आधारशिला प्रधानमंत्री 
श्री नरेन्द्र मोदी और दुबई के शासक 
शेख मोहम्मद बिन राशिद अल 
मकतूम द्वारा फरवरी 2024 में 
संयुक्त रूप से रखी गई थी। यह केंद्र 
डीपी वर्ल्ड द्वारा संचालित किया जा 
रहा है और इसमें 1500 से अधिक 

शोरूम, अत्याधुनिक 
गोदाम और कार्यालय 
सुविधाएं शामिल 
होंगी। यह परियोजना 
भारतीय एमएसएमई 
को वैश्विक मंच प्रदान 
करने के लिए तैयार की 
जा रही है, जिससे वे 
अपनी गुणवत्ता युक्त 
वस्तुओं का निर्यात आसानी से कर 
सकें। भारत मार्ट, वैश्विक व्यापार 
में भारत की हिस्सेदारी को बढ़ाने 
वाला एक मजबूत स्तंभ बनेगा।

मध्यप्रदेश से भारत मार्ट तक 

निर्बाध लॉजिस्टिक्स 
कनेक्टिविटी - 
बैठक में विशेष रूप 
से मध्यप्रदेश में डीपी 
वर्ल्ड द्वारा प्रस्तावित 
रेल टर्मिनल और 
उज्जैन–नागदा रूट 
को भारत मार्ट तक 
निर्बाध माल आपूर्ति 

का एक निर्णायक माध्यम बताया 
गया। यह लॉजिस्टिक्स कनेक्टिविटी 
भारत से दुबई तक तेज़, किफायती 
और सुगम माल परिवहन सुनिश्चित 
करेगी, जिससे राज्य के निर्यातकों 

को सीधा लाभ मिलेगा।
मुख्यमंत्री डॉ. यादव ने कहा, 

“हमारी सरकार इस यात्रा को केवल 
व्यापार नहीं, बल्कि मध्यप्रदेश के 
आर्थिक भविष्य की नींव मान रही 
है। भारत मार्ट के ज़रिये हमारा प्रदेश 
वैश्विक आपूर्ति शृंखला में एक 
मज़बूत कड़ी बनेगा।”

डीपी वर्ल्ड: भारत और 
मध्यप्रदेश के लिए संभावनाओं 
से भरा साझेदार - डीपी वर्ल्ड, 
दुबई स्थित एक अग्रणी वैश्विक 
लॉजिस्टिक्स और आपूर्ति श्रृंखला 
समाधान प्रदाता है, जो 78 से 

अधिक देशों में 100 से अधिक 
टर्मिनलों और पोर्ट्स का संचालन 
करता है। प्रति वर्ष 70 मिलियन 
TEU कंटेनर हैंडल करने वाली यह 
कंपनी विश्व की सबसे बड़ी पोर्ट 
ऑपरेटरों में गिनी जाती है।

भारत में संचालन - डीपी 
वर्ल्ड भारत के मुंबई, मुंद्रा, कोचीन, 
चेन्नई और विशाखापत्तनम जैसे 
प्रमुख बंदरगाहों पर छह टर्मिनलों 
का संचालन करती है। साथ ही यह 
कोल्ड चेन लॉजिस्टिक्स, कंटेनर 
फ्रेट स्टेशन और एक्सपोर्ट-इम्पोर्ट 
सवेाओं का भी प्रबंधन करती है।

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

38,990/-
मात्र रू.38,990/-

नीमच । भोपाल के सम्राट रेस्टोरेंट 
में दिनांक 13 जुलाई, रविवार को 
आयोजित राष्ट्रीय स्तर की सभा में 
राष्ट्रीय अध्यक्ष के मनोनयन के साथ 
ही प्रदेश एवम जिला कार्यकारिणी का 
गठन सर्वानुमति से किया गया। 

"स्वराज कीर समाज विकास 
मंच" के तत्वावधान में कीर समाज 
के राष्ट्रीय अध्यक्ष उधमसिंह कीर 
रिटायर्ड डीएफओ एवम्  मध्य प्रदेश 
अध्यक्ष उधम सिंह कीर की प्रमुख 
उपस्थिति एवम् बड़ी संख्या समाज 
के गणमान्यजनो की उपस्थिति 
में कीर समाज की राष्ट्रीय सभा 
का आयोजन संपन्न हुआ ।  कीर 
समाज के राष्ट्रीय अध्यक्ष सेवानिवृत 
डीएफओ उधमसिंह कीर ने सभा 
को संबोधित करते हुए अपने पद 
से त्यागपत्र देकर मध्य प्रदेश के पूर्व 
अध्यक्ष रहे कवि शंकरलाल कीर 

बटोही को अखिल 
भारतीय कीर समाज 
महासभा का राष्ट्रीय 
अध्यक्ष हेतु उनका 
नाम प्रस्तावित किया 
जिसका समर्थन 
रामगोपाल कीर 
अजमेर राजस्थान 
एवं बालवीर कीर नई 
दिल्ली, श्यामलाल 
चौहान सांवेर, सज्जन सिंह आंकड़े 
भोपाल ने समर्थन किया। देश के 
विभिन्न राज्यों से आए समाज के 
गणमान्यजनों की उपस्थिति में 
सर्वानुमति से शंकरलाल कीर बटोही 
को रजिस्टर्ड कीर समाज का राष्ट्रीय 
अध्यक्ष मनोनीत किया। जिसका 
उपस्थित समाज बंधुओ ने तालियां 
बजाकर सम्मान किया। घोषणा के 
बाद नवनियुक्त राष्ट्रीय अध्यक्ष 

शंकरलाल की बटोही 
को पुष्पमाला पहनाकर 
बधाई देने वालो की 
होड़ लग गई। सभी 
ने राष्ट्रीय अध्यक्ष 
बनने पर बटोही जी 
को शुभकामनाएं दी। 
अपने सम्मान से 
अभिभूत नवनियुक्त 
राष्ट्रीय अध्यक्ष 

शंकरलाल कीर बटोही जी ने अपने 
उद्बोधन में देश के समस्त कीर  
समाज बंधुओ का आभार प्रकट 
करते हुए कहा कि मेरा प्रमुख पहला 
मुद्दा समाज में एक जुटता लाने का 
रहेगा। क्योंकि एक जुटता से ही 
बड़े से बड़े काम संभव हो सकते 
हैं। बटा हुआ समाज कभी तरक्की 
नहीं कर सकता। शंकर लाल कीर 
बटोही को कीर समाज का राष्ट्रीय 

अध्यक्ष बनाए जाने पर देश भर के 
समस्त समाज बंधुओ में हर्ष की 
लहर दौड़ गई।  राष्ट्रीय अध्यक्ष की 
नियुक्ति पश्चात नव नियुक्त अध्यक्ष 
बटोही का कीर समाज समाज के 
प्रदेश अध्यक्ष उधम सिंह कीर ने 
शाल श्रीफल एवं साफा बांधकर 
उनका स्वागत किया तथा सभागार में 
उपस्थित सभी लोगों ने उनका फूल 
माला से पुरजोर स्वागत किया। 

कार्यक्रम में प्रदेश अध्यक्ष उधम 
सिंह कीर ने प्रदेश एवम जिला स्तर 
की कार्यकारिणी का गठन भी किया 
जिसमे मनोहर कीर मोरवन को 
जिला कीर युवा महासभा नीमच 
का जिलाध्यक्ष मनोनित किया वही 
बापुलाल कीर को जिला संरक्षक 
मनोनित किया।  इस अवसर पर देश 
भर के विभिन्न प्रदेशो से बड़ी संख्या 
मे समाज बंधु उपस्थित रहे।

कवि शंकर कीर बटोही बने कीर समाज (रजिस्टर्ड) के राष्ट्रीय अध्यक्ष

समाज की एकजुटता से असंभव काम भी संभव 
हो जाते हैं - राष्ट्रीय अध्यक्ष शंकर बटोही

नीमच 15 जुलाई (निप्र)। 
दिव्यांग मुकेश मईड़ा को एक 
सप्ताह में सहायक ग्रेड-3 के पद 
पर अनुकंपा नियुक्ति का आदेश 
प्रदान किया जाए। यह निर्देश 
कलेक्टर हिमांशु चंद्रा ने मंगलवार 
को जनसुनवाई में दिव्यांग मुकेश 
मईड़ा के आवेदन पर कार्यवाही 
करते हुए जिला शिक्षा अधिकारी 
नीमच व प्रभारी अधिकारी स्थापना 
कलेक्टोरेट नीमच को दिए। 
जनसुनवाई में मुकेश मईड़ा ने 
शिक्षा विभाग में कार्यरत अपने पिता 
दलसिह मईड़ा की मृत्यु के उपरांत 
काफी दिनों से अनुकम्पा नियुक्ति 
नहीं मिलने पर अनुकंपा नियुक्ति 
दिलाने का अनुरोध कलेक्टर से 
किया। 

इस पर कलेक्टर ने जिला शिक्षा 
अधिकारी से प्रकरण की जानकारी 
लेकर एक सप्ताह में सभी कार्यवाही 
नियमानुसार पूरी कर मुकेश मईड़ा 
को नियुक्ति प्रदान करने के निर्देश 
दिए हैं ।

बालक हसन का अरविंदो 
में होगा नि:शुल्क उपचार, 

चक ब्लॉक को भी मिलेगी 
हर घर नल से जल की सुविधा 
- जनसुनवाई में कलेक्टर चंद्रा 
ने सिंगोली निवासी समीर खान 
पिता बरकत हुसैन के आवेदन पर 
समीर के पुत्र हसन के ह्दय का 
उपचार अरविंदो इंदौर में नि:शुल्क 
करवाने की व्यवस्था की गई है। 
समीर के पुत्र हसन का आर.बी.
एस.के.तहत अरविंदों हास्पिटल 
में स्वास्थ्य विभाग द्वारा नि:शुल्क 
दिल में छेद का आपरेशन करवाया 
गया था। परंतु आपरेशन होने के 
कुछ दिनों बाद हसन को स्वास्थ्य 
संबंधी समस्याएं होने लगी। इस 

पर जनसुनवाई में समीर ने पुत्र के 
उपचार का कलेक्टर से अनुरोध 
किया। कलेक्टर चंद्रा ने अरविंदो 
के प्रबंधक से चर्चा कर शिशु 
हसन को पुन: नि:शुल्क उपचार 
सुविधा उपलब्ध करवाने के निर्देश 
दिए। कलेक्टर ने मुख्य चिकित्सा 
अधिकारी को भी हसन के उपचार 
के लिए अरविंदो में निरंतर 
फालोअप करने के निर्देश दिए। 
इस तरह जनसुनवाई में अपने नन्हें 
पुत्र हसन के उपचार की व्यवस्था 
हो जाने पर समीर व उसकी पत्नि 
खुशी-खुशी, कलेक्टर चंद्रा को 
धन्यवाद देते हुए अपने घर सिंगोली 

रवाना हो गये ।
जनसुनवाई में चक ब्लॉक 

(रामनगर, सुठोली) की महिलाओं 
ने कलेक्टर से गांव कनेरा में जाने 
वाले मार्ग पर कच्ची सड़क को 
दुरस्त करवाने और गांव में हर 
घर नल से जल योजना में शामिल 
करने का अनुरोध किया। इस पर 
कलेक्टर ने पंचायत के माध्यम से 
सड़क निर्माण करवाने की बात 
कही और ग्रामीण महिलाओं को 
विश्वास दिलाया, कि गांधी सागर 
समूह प्रदाय योजना में उनका गांव, 
मजरा भी शामिल कर लिया गया 
है। उनके गांव के सभी घरों में नल 
कनेक्शन प्रदान किए जाएंगे। कोई 
भी घर छूटेगा नहीं। कलेक्टर चंद्रा 
की समझाईश पर सभी ग्रामीण 
महिलाएं आश्वस्त होकर, अपने 
घर को रवाना हो गई।

कलेक्टर ने की 
जनसुनवाई- 129 आवेदकों 
की सुनी समस्याएं - कलेक्टर 
हिमांशु चंद्रा ने मंगलवार को 
कलेक्टोरेट सभाकक्ष नीमच 
में जनसुनवाई करते हुए 129 

आवेदकों की समस्याएं सुनी और 
उनका निराकरण करने के संबंधित 
अधिकारियों को आवश्यक निर्देश 
दिए। 

जनसुनवाई में खोर के बलराम 
जाट, भाटखेड़ी के दुर्गेश राव, 
नीमच सिटी के बलवंतसिह यादव, 
कुकडेश्वर के मनोहरदास, अरनिया 
बोराना के गोर्वधन लाल, लुमड़ी 
की उर्मिला, बांगरेड़ के लक्ष्मण, 
नलखेड़ा के जगदीश शर्मा, भदाना 
की सलीम बेगम, सिंगोली के 
ओमप्रकाश ने अपनी समस्याओं 
से संबंधित आवेदन प्रस्तुत किए ।

इसी तरह बघाना के विष्णु 
कुमार, कुचड़ोद की रूकमणबाई, 
दुदरसी की सागरबाई, मनासा के 
लखनसिह, ग्वालटोली नीमच की 
रूकमणीबाई, नाका नं.4 नीमच के 
मुन्ना खां, बागपिपल्या की संगीता, 
लेवड़ा के जसवंतसिह आदि ने 
अपनी समस्याओं से संबंधित 
आवेदन जनसुनवाई में प्रस्तुत 
किए। जिस पर कलेक्टर ने संबंधित 
अधिकारियों को समय-सीमा में 
निराकरण करने के निर्देश दिए ।

दिव्यांग मुकेश मईड़ा को एक सप्ताह में मिलेगी अनुकंपा नियुक्ति - चंद्रा
कलेक्टर ने जनसुनवाई में की बालक हसन के तत्काल नि:शुल्क उपचार की व्यवस्था

नीमच 15 जुलाई (निप्र)। 
जिले में चालू वर्षाकाल में अब 
तक औसत 372.1 मि.मी. वर्षा 
दर्ज की गई है। जबकि गत वर्ष 
इस अवधि में औसत 235 मि.मी. 
वर्षा दर्ज की गई थी। अधीक्षक 
भू अभिलेख नीमच से प्राप्त 
जानकारी के अनुसार जिले में एक 
जुन से इस वर्ष अब तक नीमच 
में 330.5 मि.मी., जावद में 433 
मि.मी., सिंगोली में 479.1 मि.मी. 
एवं मनासा में 246 मि.मी.वर्षा 
दर्ज की गई हैं। जबकि गत वर्ष 
इस अवधि में नीमच में 232 
मि.मी.जावद में 239 मि.मी.एवं 
मनासा में 234 मि.मी. वर्षा दर्ज 
की गई हैं । जिले में 15 जुलाई 
2025 को प्रात: 8 बजे तक 
पिछले 24 घंटे में औसत 14.7 
मि.मी. औसत वर्षा दर्ज की गई 
है। पिछले 24 घंटे में  जावद में 
20 मि.मी., मनासा में 18 मि.मी 
व सिंगोली में 21.1 मि.मी. वर्षा 
दर्ज की गई है। नीमच में कोई वर्षा 
दर्ज नही हुई हैं ।

नीमच 15 जुलाई (निप्र)। 
पीड़ित मानवता की सेवा राष्ट्र 
विकास का प्रमुख आधार है और 
यदि देश का अधिकतर युवा वर्ग 
तकनीकी रोजगार के साथ वह यदि 
पीड़ित मानवता की सेवा के क्षेत्र में 
जुड़ रहा है तो यह राष्ट्र विकास का 
प्रमुख आधार होता है।

यह बात रोटरी क्लब 3040 
के मंडल अध्यक्ष सुशील मल्होत्रा 
ने कही वे रोटरी सामुदायिक भवन 
में सोमवार रात को रोटरी क्लब 
नीमच केंट के सत्र 2025-26 
के पद ग्रहण समारोह में मुख्य 
अतिथि के रूप में बोल रहे थे। 
उन्होंने कहा कि अब रोटरी समाज 
सेवा के साथ मनोरंजन पर भी 
अपना फोकस कर रहा है ताकि 
सेवा के क्षेत्र में युवा वर्ग अधिक 
उत्साह के साथ जुड़े और देश के 
लोगों की सेवा कर खुशियां ढूंढने 
से मिलती है। स्थाई सेवा प्रकल्प 
प्रारंभ करें तो हमारी खुशियां भी 
निरंतर बढ़ती रहेगी जो संतुष्टि हमें 
पीड़ित मानवता की सेवा से मिलती 

है वह संसार के किसी अन्य क्षेत्र में 
नहीं मिलती है। बालिका आत्मरक्षा 
का कोर्स के लिए क्लब शिविर 
आयोजित करें और बालिकाओं 
को अपनी आत्मरक्षा के क्षेत्र में 
आत्मनिर्भर बनाएं। रोटरी मंडल 
शीघ्र ही दो इंटरसिटी और पांच 
चौपाल का आयोजन करेगा जिसमें 
पूरे मंडल के सभी रोटरी सदस्यों 
की सहभागिता सुनिश्चित होगी। 
चौपाल में ग्रामीण क्षेत्र की क्लब 
से बाहर के लोगों की सहभागिता 
प्रतिनिधित्व 30 प्रतिशत रखने 
पर फोकस किया जाएगा 70 

प्रतिशत लोग रोटरी के सदस्य होंगे। 
क्लब की नवीन कार्यकारिणी में 
महिलाओं को भी जोड़े तो स्थाई 
सेवा प्रकल्प अभियान में और 
वृद्धि हो सकती है।  जिन लोगों के 
हाथ पैर कटे हुए हैं उन्हें निशुल्क 
उपकरण सामग्री प्रदान करने का 
एक शिविर तथा महिला वर्ग के 
लिए स्त्री रोग विशेषज्ञ डॉक्टर का 
चिकित्सा शिविर भी आयोजित 
किया जाएगा।युवा वर्ग पीड़ित 
मानवता की सेवा के लिए भामाशाह 
की तरह दान करना भी सीखे और 
दानी बने तो उनके जीवन में 

सफलताएं निरंतर मिलती रहेगी। 
शपथ अधिकारी संस्कार कोठारी ने 
कहा कि रोटरी क्लब नीमच कैंट 
2002 में लगाया पौधा अब वट 
वृक्ष बनने की ओर अग्रसर है। 
रोटरी क्लब नीमच कैंट को विभिन्न 
अवार्ड मिले हैं उन्होंने परिश्रम 
किया है तो सफलता मिली है। पूर्व 
जिला गवर्नर दर्शन गांधी ने कहा 
कि रोटरी क्लब का सेवा प्रकल्प 
120 वर्ष की यात्रा पर निरंतर 
अग्रसर है। विश्वास सार्थकता से 
निरंतर मैत्री और सेवाभाव के साथ 
आगे बढ़ रहा है। रोटरी एकमात्र 
संगठन है जिसमें प्रतिवर्ष सीईओ 
बदलता है। रीजनल कोऑर्डिनेटर 
आशीष गर्ग ने कहा कि छोटे-छोटे 
समूह मिलकर एक बड़ा आयोजन 
करें तो कठिन से कठिन और बड़े 
से बड़ा सेवा कार्य भी सरलता से 
पूरा हो सकता है।असिस्टेंट गवर्नर 
मुकेश बाहेती ने कहा कि रोटरी में 
कभी भी व्यक्ति निवृत्ति मान नहीं 
रहता है वह सदैव रात दिन रोटरी 
के माध्यम से समाज की सेवा के 

लिए तेजी से दौड़ता रहता है। जिस 
प्रकार राम ने 14 वर्ष वनों वनवास 
रहकर सृष्टि की रक्षा कर सेवा की। 
इस प्रकार में डिस्ट्रिक्ट मंडलाध्यक्ष 
3040 के साथ लक्ष्मण के रूप 
में सदैव साथ रहूंगा और सी एस 
आर व मेंबर शिप ग्रोथ पर इसवर्ष 
हमें काम करना है। रोटरी क्लब 
नीमच कैंट के निवृतमान अध्यक्ष 
संदेश माहेश्वरी ने विगत सत्र की 
उपलब्धियां प्रतिवेदन रिपोर्ट प्रस्तुत 
की। नवीन अध्यक्ष आशीष दरक ने 
अपनी आगामी  सेवा गतिविधियों 
की योजनाओं पर प्रकाश डाला। 
नवीन कार्यकारिणी को क्लब के 
माध्यम से समाज सेवा की शपथ 
का संकल्प शपथ अधिकारी 
संस्कार कोठारी ने दिलाया।

कार्यक्रम में हितग्राही‌ सिलाई 
करकर रोजगार के क्षेत्र में 
आत्मनिर्भर बनने के लिए रोटरी 
क्लब नीमच कैंट द्वारा श्रीमती 
प्रेमा टेकम तथा श्रीमती देवकन्या 
मेघवाल कनावटी‌ दोनों को सिलाई 
मशीन प्रदान की गई।

युवा वर्ग पीड़ित मानवता की सेवा में जुड़ना राष्ट्र विकास 
का प्रमुख आधार- मंडला अध्यक्ष सुशील मल्होत्रा

महिलाओं को सिलाई मशीन की सौगात के साथ रोटरी क्लब नीमच कैंट का पद ग्रहण समारोह संपन्न

जिले में अब तक औसत 
372.1 मि.मी. वर्षा दर्ज

नीमच 15 जुलाई (निप्र)। जिले के 
सभी नगरीय निकाय, जनपद पंचायतें 
और ग्राम पंचायते समग्र ईकेवायसी के 
शतप्रतिशत कार्य को सर्वोच्च प्राथमिकता 
से पूर्ण करें। नीमच, जावद एवं मनासा 
जनपद क्षेत्र में एक सप्ताह में पांच-
पांच हजार शेष ईकेवायसी करवाएं। 
यह निर्देश कलेक्टर हिमांशु चंद्रा ने 
मंगलवार को कलेक्टोरेट सभाकक्ष 
नीमच में समय सीमा पत्रों के निराकरण 
की साप्ताहिक समीक्षा बैठक में समग्र, 
ईकेवायसी की प्रगति की निकायवार 
समीक्षा करते हुए दिए। बैठक में जिला 
पंचायत सीईओ अमन वैष्णव, तीनों 
एसडीएम, डिप्टी कलेक्टर्स, जनपद 
सीईओ, सभी सीएमओ और जिला 
अधिकारी उपस्थित थे । बैठक में 
कलेक्टर ने सभी विभागों को निर्देश 

दिए, कि गांधी सागर समूह जल प्रदाय 
योजना के तहत प्रत्येक शासकीय 
संस्था के भवन में नल कनेक्शन जल 
निगम द्वारा उपलब्ध करवाए जा रहे 
है। सभी जनपद सीईओ, महिला बाल 
विकास, शिक्षा विभाग, डीपीसी अपने 
विभाग के भवनों में ग्रामवार, भवनवार, 
नल कनेक्शन की जानकारी का पत्रक 
तैयार कर, जिला पंचायत सीईओ 
को प्रस्तुत करें। यदि किसी ग्रामीण 
शासकीय भवन में नल कनेक्शन नहीं 
हुआ है, तो महाप्रबंधक जल निगम से 
संपर्क कर नल कनेक्शन करवा लें। 
बैठक में कलेक्टर ने सम्पूर्ण टीकाकरण 
कार्यक्रम, गर्भवती महिलाओं के 
पंजीयन, टीकाकरण की भी समीक्षा 
की और स्वास्थ्य विभाग को सम्पूर्ण 
टीकाकरण का शतप्रतिशत लक्ष्य पूर्ण 

करवाने के निर्देश दिए। उन्होने कृषि 
एवं सहकारिता विभाग को गांवों में 
शिविर आयोजित कर अऋणी किसानों 
का प्रधानमंत्री फसल बीमा योजना के 
तहत पंजीयन करवाने के निर्देश भी 
दिए। कलेक्टर ने पी.एम.सूर्य घर मुक्त 
बिजली योजना के तहत भी विशेष 
शिविर आयोजित कर हितग्राहियों को 
लाभांवित करने के निर्देश ऊर्जा विभाग 
के अधिकारियों को दिए। इस योजना के 
तहत 3000 घरो में सौलर पैनल लगाने 
का लक्ष्य रखा गया है ।

नोडल जिला अधिकारी स्कूल, 
आंगनवाड़ी केंद्रों का निरीक्षण 
करें - बैठक में कलेक्टर चंद्रा ने 
सभी नोडल जिला अधिकारियों को 
निर्देश दिए, कि बुधवार 16 जुलाई को 
क्षेत्र की ग्राम पंचायतों का भ्रमण करे 

तथा अपने क्षेत्र की पंचायतों में स्कूल 
आंगनवाड़ी केंद्रों का निरीक्षण कर, 
विद्यार्थियों के शैक्षणिक स्तर को परखें, 
उपलब्ध सुविधाओं को देखे और 
नियमित स्कूल खुलने, आंगनवाडी 
केंद्र संचालन, विद्यार्थियों की उपस्थिति 
का जायजा लेकर, निरीक्षण प्रतिवेदन 
प्रस्तुत करें। बैठक में कलेक्टर ने सभी 
जिला अधिकारियों को 100 दिवस एवं 
50 दिवस की लंबित सीएम हेल्पलाईन 
की सभी शिकायतों को बंद करवाने 
के निर्देश दिए। उन्होने जिला शिक्षा 
अधिकारी एवं डीपीसी को क्षतिग्रस्त, 
मरम्मत योग्य शाला कक्षों की 
प्राथमिकता से मरम्मत का कार्य करवाने 
के निर्देश दिए। साथ ही डिस्मेंटल योग्य 
कक्षों, भवनों को सर्वोच्च प्राथमिकता से 
डिस्मेंटल करवाने के भी निर्देश दिए।

सभी नगरीय निकाय एवं पंचायतें समग्र ईकेवायसी 
कार्य को सर्वोच्च प्राथमिकता से पूर्ण करें - चंद्रा

कलेक्टर ने समय-सीमा पत्रों के निराकरण की समीक्षा बैठक में दिए निर्देश
नीमच 15 जुलाई (निप्र)। 

जिला आयुष अधिकारी डॉ आशीष 
बोरना के मार्गदर्शन में मंगलवार  
को आयुष्मान आरोग्य मंदिर थडोद  
द्वारा आयुर्वेदिक चिकित्सा शिविर 
आयोजित किया गया। शिविर 
में आमवात संधिवात चर्मरोग 
विबन्ध श्वास कास प्रतिश्याय 
रक्ताल्पता अर्श उच्च रक्तचाप 
मधुमेह अग्निमांद्य आदि के  65 
रोगियों का परीक्षण कर नि:शुल्क 
औषधियों का वितरण किया गया। 
शिविर में उच्च रक्तचाप मधुमेह 
एवं रक्ताल्पता की जांच निशुल्क 
की गई एवं आवश्यक परामर्श दिया 
गया। शिविर में वर्षा ऋतु में होने 
वाली मौसमी बीमारियों से बचाव 
के बारे में बताया और कृषकों को 
औषधीय पौधों की खेती करने के 
लिए प्रेरित किया गया।

थड़ोद आयुष शिविर 
में 65 रोगियों को 
किया लाभांवित

कुकड़ेश्वर 15 जुलाई 
(निप्र)। मध्य प्रदेश 
शासन द्वारा स्कूली छात्र 
छात्राओं को विद्यालय तक 
अध्यन हेतु आने जाने हेतु 
निःशुल्क साइकिल प्रदत 
करने वाली महती योजना 
के तहत 15 जुलाई को 
शासकीय बालक व 
कन्या हायर सेकंडरी 
स्कूल कुकड़ेश्वर में 
संयुक्त रूप से निःशुल्क साइकिल 
वितरण का कार्यक्रम आयोजित 
किया गया। कार्यक्रम में शिरकत 
करने पहुंचे मनासा विधान सभा के 
विधायक अनिरुद्ध माधव मारू का 
स्कूली छात्र छात्राओं ने व विद्यालय 
परिवार ने ढोल के साथ ही पुष्पवर्षा 
करते हुए स्वागत सत्कार किया। 

विधायक अनिरुद्ध माधव मारू 
सहित उपस्थित अतिथिगणों द्वारा 
माँ सरस्वती पूजन व कन्या पूजन 
किया। विधायक मारू ने कन्या 
पूजन के दौरान कन्याओं के चरण 
स्पर्श किये। ततपश्चात अतिथियो 
का पुष्पमाला से अभिवादन हुआ। 

कार्यक्रम में शिक्षा विभाग 
विकासखण्ड मनासा के बीईओ 
ने अपने उद्बोधन में मनासा 
विकासखण्ड स्तरीय जानकारी 

देते हुए बताया कि 373 मेधावी 
छात्र छात्राओं को लेपटॉप मिलेंगे, 
37 छात्र छात्राओं को स्कूटी व 
2160 छात्र छात्राओं को इस बार 
निःशुल्क साइकलें प्रदान की जा 
रही है, व कन्या शाला कुकड़ेश्वर 
में अध्यापन हेतु कक्ष की कमी 
का जिक्र किया। वंही शासकीय 
विद्यालयों में इस बार छात्र छात्राओं 
ने प्रवेश भी अधिकतम लिया है। 

विधायक अनिरुद्ध माधव मारू 
ने बीइओ द्वारा दी गई जानकारी की 
सराहना करते हुए, शिक्षा विभाग 
व स्थानीय शासकीय विद्यालयों 
को बधाई दी व 900 छात्राएं 
शासकीय कन्या शाला कुकड़ेश्वर 
में अध्ययनरत होने की जानकारी 
पर विधायक मारू ने प्रसन्नता 
जाहिर की व गर्व महसूस किया व 
छात्राओं के अध्यापन को लेकर 5 

कक्ष नवीन बनाने की घोषणा की। 
विधायक मारू ने सारगर्भित उद्बोधन 
देते हुए छात्राओं से व छात्राओं से 
कहा कि आकर्षण देखकर विचलित 
नही होना है, अध्यनरत जीवन मे 
अपना लक्ष्य तय करे व अपने माता 
पिता के मान सम्मान को बढ़ाये। 
जीवन मे सब सम्भव है, सफलता 
हासिल करने के लिए ध्येय जरूरी 
है, लक्ष्य अगर मजबूत है तो कोई 
भी बाधा जीवन मे आड़ नही लगा 
सकती है। ततपश्चात सांकेतिक 
रूप से दस दस बालक बालिकाओं 
को निःशुल्क साइकिल विधायक 
मारू के माध्यम से प्रदान की गई। 
साइकिल प्राप्त करके स्कूली छात्र 
छात्राओं के चेहरे पर खुशी नजर 
आई।  कार्यक्रम का संचालन 
शिक्षक विनोद मालवीय द्वारा किया 
गया।

बालक बालिकाएं गलत राह न अपनाए, अपने माता 
पिता के मान सम्मान को बनाये रखे - विधायक मारू

स्कूली छात्र छात्राओं को मिली साइकिलें, चेहरे पर झलकी खुशी

कार्यालय नगरपालिका परिषद, नीमच जिला नीमच म.प्र.

ऑनलाईन (Online) निविदा आमंत्रण सूचना
निम्नलिखित कार्य हेतु केन्द्रीयकृत प्रणाली में पंजीकृत ठेकेदारों से ऑनलाईन निविदायें आमंत्रित की जाती 

है। निविदा का विस्तृत विवरण वेबत्तसाईट website http://mptenders.gov.in पर देखा सकते हैं।

1. निविदा से संबंधित किसी भी प्रकार के संशोधन का प्रकाशन ऑनलाईन http://mptenders.gov.in 
की वेबसाईट पर ही किया जावेगा, पृथक से समाचार पत्र में प्रकाशन नहीं किया जावेगा ।

